	ՀԻՄՆԱՎՈՐՈՒՄ

«Հայաստանի Հանրապետության կառավարության 2014 թվականի 

դեկտեմբերի 18-ի թիվ 1515-Ն որոշման մեջ լրացումներ կատարելու և գումար հատկացնելու մասին» Հայաստանի Հանրապետության կառավարության որոշման նախագծի ընդունման



	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Հայաստանի Հանրապետության  կառավարության  2013  թվականի  հուլիսի 25-ի  N 797-Ն որոշմամբ ստեղծված Այլընտրանքային ծառայության հարցերով հանրապետական հանձնաժողովի (այսուհետ` Հանձնաժողով) որոշումներով սույն թվականի ամառային զորակոչի շրջանակներում այլընտրանքային աշխատանքային ծառայության են ուղարկվել ընդհանուր առմամբ 21 քաղաքացի, որոնք իրենց ծառայությունն են անցնելու Հայաստանի Հանրապետության կառավարության 2013 թվականի հուլիսի 25-ի N 796-Ն որոշմամբ (այսուհետ՝ որոշում) նախատեսված վայրերում (Հանձնաժողովի 26.06.2015թ-ի N2-Ա, 21.07.2015թ-ի N3-Ա և 28.07.2015թ-ի N 4-Ա որոշումների N1 հավելվածները կցվում են):   

«Այլընտրանքային ծառայության մասին»  ՀՀ  օրենքի  (այսուհետ` Օրենք)  17-րդ հոդվածի 4-րդ մասի համաձայն այլընտրանքային աշխատանքային ծառայության վայրի հեռավորությունը այլընտրանքային ծառայողի հաշվառման վայրից 30 կմ-ը գերազանցելու դեպքում այլընտրանքային աշխատանքային ծառայողին պետք է վճարվի փոխհատուցում, իսկ օրենքի     19-րդ հոդվածի 1.1. մասի համաձայն այլընտրանքային աշխատանքային ծառայողին տրվում է ամuական դրամական բավարարում` մինչև 30000 դրամի չափով:

Հանձնաժողովի կողմից այլընտրանքային աշխատանքային ծառայության ուղարկված քաղաքացիների հաշվառման վայրերի և ծառայությունն անցնելու վայրերի միջև եղած հեռավորությունը չի գերազանցում 30 կմ-ը, հետևաբար անհրաժեշտություն է առաջանում ծառայողներին վճարել միայն օրենքով նախատեսված դրամական բավարարման գումարները: 

Հաշվի առնելով այն հանգամանքը, որ վերը նշված 21 քաղաքացիները այլընտրանքային աշխատանքային ծառայություն են անցնում ս.թ. օգոստոս ամսից, հետևաբար ընթացիկ տարում վերջիններիս պետք է վճարվի ընդամենը 3150000 (երեք միլիոն հարյուր հիսուն հազար) ՀՀ դրամ դրամական բավարարման գումար՝ ըստ հավելված 1-ի:

          2015 թվականի ամառային զորակոչի շրջանակներում պարտադիր զինվորական ծառայությունը այլընտրանքային աշխատանքային ծառայությամբ փոխարինելու համար դիմած քաղաքացիների դիմումները քննարկվել են Հանձնաժողովի 26.06.2015թ-ի, 21.07.2015թ և 28.07.2015թ-ի նիստերում: 

26.06.2015 թվականին կայացած նիստով Հանձնաժողովը բավարարել է 13 քաղաքացիների դիմումներ, 21.07.2015 թվականին կայացած նիստով Հանձնաժողովը բավարարել է 4 քաղաքացիների դիմումներ, 28.07.2015 թվականին կայացած նիստով Հանձնաժողովը բավարարել է 4 քաղաքացիների դիմումներ, որոնց տրվող դրամական բավարարման գումարների խնդրին լուծում տալու համար մշակվել է ներկայացված որոշման նախագիծը:

	2.
	Կարգավորման նպատակը և բնույթը

	
	Ներկայացված որոշման նախագծի նպատակը` այլընտրանքային աշխատանքային ծառայողներին օրենքով նախատեսված գումարները վճարելն է, որին հասնելու համար առաջարկվում է ՀՀ կառավարության լիազորած մարմիններին համապատասխան գումարներ տրամադրել ՀՀ 2015 թվականի պետական բյուջեով նախատեսված ՀՀ կառավարության պահուստային ֆոնդի հաշվին:



	3.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է Հայաստանի Հանրապետության տարածքային կառավարման և արտակարգ իրավիճակների նախարարության կողմից:

	4.
	Ակնկալվող արդյունքը

	
	Հայաստանի Հանրապետության կառավարության որոշման նախագծի ընդունմամբ համապատասխան գումարներ կտրամադրվեն այլընտրանքային աշխատանքային ծառայության իրականացումը կազմակերպող և վերահսկող Հայաստանի Հանրապետության կառավարության լիազորած մարմիններին՝ այլընտրանքային աշխատանքային ծառայության վայրի կազմակերպությունների միջոցով այլընտրանքային աշխատանքային ծառայողներին վճարելու համար: 



	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Սույն նախագծի ընդունմամբ Հայաստանի Հանրապետության այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության

	Սույն նախագծի ընդունումը Հայաստանի Հանրապետության 2015 թվականի պետական բյուջեում առաջացնում է 3150.0 հազար դրամի ծախս

